
QORTI TAL-APPELL

IMHALLFIN
S.T.0. PRIM IMRALLEF MARK CHETCUTI

ONOR. IMRALLEF GIANNINO CARUANA DEMAJO
ONOR. IMRALLEF ANTHONY ELLUL

Seduta ta’ nhar I-Erbgha, 17 ta’ Marzu, 2021.

Numru 7

Rikors numru 259/2014/1 JRM

Annunziata sive Nancy Bugelli
V.

Joanne Caruana u zewgha Joseph Caruana ghal kull interess li
jista’ jkollu

II-Qorti:

1. Din is-sentenza titratta appell tal-attrici minn kawza ta’ jattanza

deciza mill-Prim’ Awla tal-Qorti Civili fis-16 ta’ Dicembru 2015.

2. Fil-prim’ istanza |-kawza zvolgiet hekk:

2.1. Permezz ta’ rikors intavolat fit-28 ta’ Marzu 2014 I-attrici
ppremettiet u talbet is-segwenti:

“L.  Illi I-esponenti hija sid il-fond bin-numri 116, 117 u 118, Triq il-
Kbira, Zejtun, liema fond kien mikri originarjament lil Paul Caruana (ID
0574415M) li miet fid-19 ta’ April 2011 u tali kirja estendiet ruhha sabiex
tkopri |-kerrej prezenti, Joseph Caruana, li jigi iben Paul Caruana stante
li huwa kellu I-kwalitajiet kollha rikjesti mill-ligi taht I-Artikolu 1531F(i)
tal-Kap. 16;

2. llli permezz ta’ l-ir¢evuta ta’ I-10 ta’ Settembru 2011 I-konvenut
Joseph Caruana die rikonoxxut, kundizzjonatament a bazi ta’
dikjarazzjonijiet maghmula minnu stess, meta hallas l-iskadenza ta’
kera ' ismu ghall-perjodu ta’ bejn I-10 ta’ Settembru 2011 u d-9 ta’
Marzu 2012 (ara Dok. AB1) u cioe dik I-iskadenza li kienet tmiss wara
li gie nieqes missieru u li thallset f' ismu proprju, u dan wara Ii I-
esponenti ghamlitha cara li ma kenitx serta Ccetta Ii tirrikonoxxi lill-
konvenuta Joanne Caruana billi I-istess konvenuta qatt ma setghet
ikollha rekwiziti legali sabiex tigi rikonoxxuta bhala inkwilina;

“3. i ghall-iskadenza sussegwenti u c¢joé dik ta’ Marzu 2012 sa
Settembru 2012 giet segwita Il-istess pro¢edura minghajr intoppi (ara
Dok. AB2);

“4. llli ghat-tielet skadenza u ¢joé dik relattiva ghall-perjodu ta’ bejn
Settembru 2012 u Marzu 2013, Joseph Caruana insista li joffri li jhallas
il-kera fismu u fisem martu Joanne Caruana (ara Do. AB3), izda I-
esponenti ma accettatx din il-kera minhabba illi Joanne Caruana mhix
parti mill-kija imsemmija u ghaldaqstant mhix rikonoxxuta bhala
inkwilina; izda I-konjugi Caruana, sal-gurnata ta’ llum ghadhom jinsistu
fuq tali pretensjoni;

5. i I-ligi msemmija aktar il-fuq hija ¢ara fejn tghid illipersuna tista’
tkompli bl-istess kirja wara I-mewt tal-inkwilin u bl-istess kondizzjonijiet
ta’ dak l-inkwilin jekk fl-1 ta’ Gunju, 2008 dik il-persuna ‘tkun il-wild
naturali jew legali tal-inkwilin u tkun ilha toqghod mal-inkwilin ghal erba’
snin mill-ahhar hames snin; u wara I-1 ta’ Gunju, 2008 tibqa’ tghix mal-
inkwilin sad-data tal-mewt tieghu’, u kien ghalhekk illi I-esponenti
accettat I-ewwel skadenza ta’ kera minghand Joseph Caruana a bazi
tad-dikjarazzjoni tieghu li kien jghix ma missieru fil-perjodu rilevanti;

6. i l-istess artikolu tal-ligi jkompli billi jiccara I-pozizzjoni ta’ dak I-
inkwilin li jkun dahhal fid-drittijiet ta’ I-inkwilin i miet u fil-fatt jghid is-
segwenti, ‘din il-kirja ma testendix ghal mart, Zewg jew ulied il-wild tal-
inkwinlin’, u kien ghalhekk illi I-esponenti ma setghetx taccetta I-kera
da parti taz-zewg konvenuti peress illi mart il-konvenut ma tistax

tghaddi biex tgawdi mill-istess drittijiet illi jgawdi minnhom Zewgha, I-
konvenut Joseph Caruana;

“7. i I-konjugi Caruana sussegwentement komplew jinsistu fuq il-
pretenzjoni taghhom billi intavolaw cedola ta’ depozitu tal-kera in
kwistjoni nhar it-18 ta’ Settembru 2013 (ara Dok. AB4) u ghalhekk I-
esponenti tinsab f’ sitwazzjoni lilanqas tista’ tirtira tali kera minghajr ma
tirrikonoxxi lill-konvenuta bhali inkwilina; ghalhekk I-esponenti ghandha
interess lli tali pretensjoni tigi deciza darba ghal dejjem u ghalhekk
kellha ssir din il-kawza.

“Jghidu ghalhekk I-intimati ghaliex m’ghandiex din I-Onorabbli Qorti,
prevja kull dikjarazzjoni nec¢essarja u opportuna:

4. iddikjara li I-intimati konjugi Caruana, fic-cedola numru 1865/13,
ippretendew illi I-intimata Joanne Caruana ghandha jedd, konsistenti f’
sehem indiviz mill-inkwilinat fil-fond bin-numri 116, 117 u 118, Triq il-
Kbira, Zejtun, liema proprjeta tappartieni lir-rikorrenti;

“i.  taghti zmien qasir u perentorju ta’ mhux iktar minn tliet xhur lill-
intimati jew lil min minnhom, a tenur ta’ I-Artikolu 403 u 404 tal-Kap. 12
tal-Ligijiet ta’ Malta sabiex iressqu I-pretensjonijiet taghhom b’kawza u
li fin-nuqqas ta’ dan, jigi lilhom impedut li jagixxu qatt izjed ghal din il-
pretensjoni u li jzommu I-iskiet ghal dejjem in konnessjoni mal-istess.

“Bl-ispejjez legali, I-intimati ngunti minn issa in subizzjoni u bir-rizerva
ta’ kull azzjoni legali ulterjuri ne¢essarja u opportuna.”

2.2. ll-konvenuti wiegbu:

“L.  llli b’referenza ghall-kirja de quo msemmija fir-rikors promutur, |-
esponenti iwiegbu illi filfatt iggeddet ripetutament matul iz-zwieg tal-
partijiet mill-mewt ta’ missier I-esponenti Joseph Caruana sal-lum il-
gurnata;

“2. lllil-kirja tal-fond de quo u cioé 116, 117, u 118 Triq il-Kbira, Zejtun
taga’ fil-kkomunjoni tal-assi tal-mizzewgin Joseph Caruana u Joanne
Caruana;

“3.  llli ghal kull buon fini, I-esponenti konjugi Caruana ghexu I-hajja
mizzewga taghhom fl-istess fond mertu tal-kwistjoni sa anka qabel ma’
I-missier ta’ I-esponenti Joseph Caruana miet, u baqghu jghixu fih u
jrabbu I-familja taghhom sal-gurnata tal-lum;

“4. llli ghalhekk il-kirja ghandha hekk tigi rikonoxxuta u tithallas miz-
zewg persuni mizzewgin u cioé l-esponenti in kwistjoni;

5.l I-attrici hija konsapevoli ta’ dawn [-fatti hawn fuq ddikjarati u
dan anke tramite korrispondenzi li saru bejn l-avukati rispettivi tal-
partijiet;

6. i t-falbiet attrici huma nfondati fil-fatt u fid-dritt u dan kif ser jigi

ppruvat fil-mori tal-kaz u ghalhekk t-talbiet attrici ghandhom jigi

michuda bl-ispejjez kontra I-istess attrici;

“7.  Salv eccezzjonijiet ulterjuri.”

2.3. B’sentenza moghtija fis-16 ta’ Di¢embru 2015, il-Prim’Awla
tal-Qorti Civili ddecidiet billi:

“Tilga’ I-e¢cezzjonijiet imressqa mill-imharrkin fil-mertu ladarba huma
Jinsabu diga’ fil-pussess tal-fond;

“Tichad it-talbiet attrici ghaliex ma humiex misthoqqa fil-fatt u fid-dritt; u

“Tordna li |-attrici thallas I-ispejjez tal-kawza.”

3. L-attrici appellat u ilmentat li:

i.  Pdin it-tip ta’ azzjoni huma I-konvenuti li jridu jbiddlu I-istatus
quo, u mhux l-attri¢i, u dan billi, wara Ii gie rikonoxxut bhala inkwilin il-
konvenut, offrew il-kera ukoll fisem il-konvenuta u ghaddew biex

iddepozitaw il-kera fil-Qorti fisimhom it-tnjen;
ii. l-ewwel Qorti njorat ghal kollox il-pussess tal-attrici u
erronjament gieset illi gieghda fil-pussess tal-kirja ghaliex tabita fid-dar in

kwistjoni flimkien ma zewgha, il-kerrej legittimu; u li

lii. s-sentenza appellata zbaljata fejn tikkunsidra |[i fic-

cirkostanzi kien nieges I-element tal-ispontanjeta’.

4. Fl-udjenza tal-1 ta’ Marzu 2021, il-partijiet trattaw il-kaz.

Konsiderazzjonijiet

5. [l-fatti huma s-segwenti:

5.1. L-attrici hija sid il-kera tal-fond numri 116, 117, 118, Triq

il-Kbira, Zejtun, liema fond kien mikri lil Paul Caruana, missier |-appellat;

5.2. L-appellat twieled fl-istess fond, trabba u baga’ jghix
hemm ukoll tul iz-zwieg mal-apellata. Fl-istess fond ighixu z-zewg

uliedhom;

5.3.  Paul Caruana hareg mill-fond fit-2 ta’ Mejju 2008 meta gie
rikoverat fir-Residenza San Vin¢enz de Paul, fejn miet fid-19 ta’ April,

2011;1

5.4. Fis-7 ta’ Settembru tal-2010, I-imharrkin baghtu jgharrfu
b’dan lill-attri¢i u talbu li I-ir¢evuta tal-kirja tinhareg fug isimhom.? Baghtu
wkoll cheque ta’ sitt xhur kera bil-quddiem, liema cheque gatt ma ssarraf

mill-attri¢i.® Evidenti li sid il-kera m’aécettatx il-kera.

1 Fol. 35.
2 Fol. 21.
3 Fol. 35.

5.5. Permezz ta’ dikjarazzjoni datata 10 ta’ Settembru 2011,
iffrmata minn Joseph Bugelli fisem ommu I-attri¢i, il-konvenut kien
rikonoxxut bhala kerrej a bazi ta’ dikjarazzjoni li ghamel li kien ighix ma’

missieru sa meta gie nieqes;*

5.6. L-appellata tippretendi izda illi hija wkoll tkun maghrufa
bhala kerrejja flimkien ma’ zewgha ghaliex il-fond huwa d-dar

matrimonjali taghhom, u I-kirja taga’ fil-komunjoni tal-akkwisti;>

5.7. Fit-18 ta’ Settembru, 2013, |-imharrkin ddepozitaw is-
somma ta’ mitejn u tlieta u tmenin euro u tlieta u tmenin ¢entezmi
(€283.83) b’¢edola fir-Registru tal-Qorti bhala tliet skadenzi ta’ kera, tliet
skadenzi ta’ kera matul il-perjodu tal-10 ta’ Settembru 2012 sal-10 ta’
Marzu 2013. Kera li I-konvenuti ddikjaraw i sid il-kera rrifjutat.

Dikjarazzjoni li ma jirrizultax li giet kontestata.®

5.8. Fit-28 ta’ Marzu, 2014, l-attri¢i pprezentat din il-kawza ta’

jattanza;

4 Fol. 4.
5 Fol. 10.
6 Fol. 7.

6.

Din il-vertenza hija regolata mid-dispozizzjonijiet tas-sub-titolu Il

tat-Titolu VIII tat-Tagsima | tat-Tieni Ktieb tal-Kodi¢i ta’ Organizzazzjoni u

Procedura Civili. L-Artikolu 403 jipprovdi illi:

7.

“Meta fatti gudizzjarji, jew xort'ohra bil-miktub, persuna tippretendi li
ghandha xi jedd, il-parti li trid tehles din il-pretensjoni tista’ fi Zzmien sena
mill-istess pretensjoni, titlob, b’rikors guramentat, li jigi moghti zmien
lill-persuna Ii ppretendiet li ghandha dak il-jedd, biex iggib ’il quddiem
b’kawza dik il-pretensjoni, u li, fin-nuqqas ta’ dan, jigi lilha impedut li
tagixxi qatt izjed ghal dik il-pretensjoni.”

[I-Qorti tal-ewwel istanza ghamlet is-segwenti rassenja tal-

prinCipji legali li jsawru kawza ta’ jattanza:

“llli ghal dak i jirrigwarda I-konsiderazzjonjiet ta’ xejra legali marbutin
mal-kawza, il-Qorti mhix tenuta tidhol fil-mertu tal-kwistjoni bejn il-
partijiet. Huwa risaput illi fkawza bhal din ta’ llum, ta’ natura preventiva,
il-pretiza tal-attur mhix li I-imharrkin ma ghandhomx dritt fil-ligi li jibgghu
fil-fond, izda Ii jekk tabilhaqq ghandhom xi dritt, imisshom juru fi Zmien
qasir x’inhuwa d-dritt vantant minnhom, u jressqu |-kawza mehtiega
biex Qorti tiddeciedi fuq dak id-dritt;

“Nli 1-attrici gieghda tibbaza I-millantazzjonijiet allegati mill-imharrkin fil-
prezentata tac-Cedola ta’ depositu li ggib in-numru 1865/13. L-
imharrkin geghdin jippretendu illi huma ghandhom il-jedd illi jibqghu fil-
pussess tal-fond minhabba titolu ta’ kera li jghajjat lilhom it-tnejn u li ma
Jigux imkeccija minnu;

“li fost I-elementi mehtiega sabiex kawza ta’ din in-natura tirnexxi, il-
pretensjoni ghandu jkollha I-karattru Ii tista’ tigi ezercitata b’azzjoni
gudizzjarja, u ghaldaqstant ma tolqotx dawk il-kazijiet ta’ pretensjonijiet
fejn, min jaghmilhom, ma jehtieg ebda azzjoni gudizzjarja biex igibhom
il quddiem ghaliex ikunu ga’ ghandu bi tgawdija jew pussess;

“llli huwa mghallem li biex tirnexxi I-azzjoni tal-jattanza jehtieg jirrizulta
li tkun saret pretensjoni bil-miktub minn min jallega jedd, li I-persuna li
kontra taghha tkun saret il-pretensjoni tkun fil-pussess tal-haga i jrid
jikkawtela, li I-pretensjoni tkun wahda spontanja u mhux provokata, u
tkun wahda li tista’ titmexxa ’I quddiem b’kawza fil-grati, u li ma tkunx
kondizzjonata minn fatt Ii jista’ jsehh jew jista’ ma jsehhx. Biex jista’
Jinghad li pretensjoni tkun wahda spontanja, irid jirrizulta li din ma tkunx
ir-rizultat ta’ pretensjoni jew ‘provokazzjoni” li tkun saritilha mill-parti
nnifisha li tkun fethet il-kawza tal-jattanza. Fuq kollox, l-azzjoni ta’
jattanza tolqot biss dawk il-pretensjonijiet li, biex jinzammu ’| quddiem,
Jehtiegu azzjoni fil-Qrati;

8.

“llli ghalhekk I-artikolu 403 tal-Kodici jrid jinghata tifsira dejga minhabba
li I-azzjoni tal-jattanza ghandha I-ghan Ii ggib fuq il-parti li taghmel il-
pretensjoni tal-jedd is-sanzjoni ta’ skiet ghal dejjem fuq dik il-
pretensjoni. Dan qieghed jinghad ghaliex jixraq li wiehed izomm
quddiem ghajnejh i r-regoli maghmula mil-legislatur fid-diversi
dispozizzjonijiet li jmexxu dawn il-proceduri specjali ghandhom dejjem
Jitgiesu bhala partikolari ghalihom jew kontra I-bixra tar-regoli normali.
Kemm hu hekk, dwar |-azzjoni tal-jattanza, il-Professur Caruana jfisser
din [-ghamla ta’ azzjoni bhala “...a violation of the principle that no one
may be compelled, against his will, to institute proceedings and reduce
to an insignificant term the normal period for the institution of a lawsuit.”
ll-kundizzjonijiet ghall-applikazzjoni taghha, ghalhekk, ghandhom
jitfissru sewwasew kif riedhom il-legislatur;”

L-ewwel Qorti ¢ahdet it-talbiet tal-attrici abbazi tas-segwenti

konsiderazzjonijiet:

9.

J

qlli fil-kawza Ii tressqet quddiem din il-Qorti, hareg li I-imharrkin diga
ghandhom pussess tal-fond li jippartjeni lill-attrici u ghalhekk ma
hemmx il-htiega tal-ebda azzjoni min-naha taghhom biex I-attriCi
taghtihom pussess. Jonqos ghalhekk ukoll wiehed mill-elementi li jista’
Jsejjes “millantazzjoni” ghall-finijiet tal-ligi, jigifieri wiehed mill-elementi
ewlenin li bih I-azzjoni attrici tista’ tirnexxi;

“Illi, b’zieda ma’ dan, huma kellhom jghaddu biex iqeghdu [-kera
b’cedola taht l-awtorita’ tal-Qorti b’rejazzjoni ghar-rifjut min-naha tal-
attrici li taccetta I-kera mibghut lilha dwar xi skadenzi li kienu ghalqu.
Din i¢-Cirkostanza twaqqa’ element iehor mehtieg biex tista’ tirnexxi I-
azzjoni attrici — jigifieri dak tal-ispontanjeta’. Biex issehh l-azzjoni ta’
jattanza |-pretensjoni ma tridx tkun il-frott ta’ provokazzjoni mill-parti I-
ohra. Ghall-finijiet ta’ din I-ghamla ta’ azzjoni, il-‘provokazzjoni’ tfissret
bhala “att li jixpruna rejazzjoni u Il-att provokattiv mhux necessarjament
ibiddel xi stat ta’ fatt u anzi jista’ jikkonsisti faffermazzjoni ta’ dak li fil-
fehma tal-agent ikun I-istatus quo u l-parti I-ohra tigi ghalhekk kostretta
tikkontesta”. Dan ghaliex mhuwiex moghti lil xi parti li tithalla tikseb
“vantagg strategiku” biex iggieghel lill-parti 1-ohra sseffaq wic¢ha ma’
kawza li I-parti ‘provokatrici’ ma tkunx herqana li tiftah hija nnifisha;

“Ili la darba hareg li dawn I|-elementi jinsabu nieqsa fil-kaz li hawn

quddiemha, il-Qorti ma tarax il-htiega illi tistharreg aktar fuq I-elementi
illi kellhom jigu sodisfatti mill-attrici biex tirnexxi I-azzjoni taghha,”

Permezz tal-ewwel aggravju I-appellanti tikkontendi illi fdan il-kaz

huma I-konvenuti li jridu jbiddlu l-istatus quo, mhux hi, u dan billi wara li

gie rikonoxxut bhala inkwilin il-konvenut, offrew il-kera ukoll fisem |-
appellata u ghaddew biex iddepozitaw il-kera I-Qorti fisimhom it-tnejn. L-
appellanti tinsisti izda li I-ligi, senjatament I-artikoli 1531F u 1531G tal-
Kodici Civili ma jaghtux lill-konvenuta d-dritt li gieghda tippretendi. Tishaq
li I-kirja kurrenti favur l-appellat m’hijiex xi kirja gdida li giet ikkuntrattata
fiz-zwieg izda hija kirja regolata b’ligijiet specjali li jeskludu I-komunjoni

tal-akkwisti.

10. It-tieni_aggravju huwa marbut mal-ewwel wiehed. L-appellanti

hawn tkompli tilmenta illi -ewwel Qorti njorat ghal kollox il-fatt li hija, bhala
sid il-kera, hija fil-pussess sa |-ghola grad rikonoxxut mil-ligi tal-fond de
quo u erronjament qieset illi I-konvenuta hija fil-pussess tal-kirja
semplicement ghaliex tabita fid-dar in kwistjoni flimkien ma zewgha, il-
kerrej legittimu. Tikkontendi minflok illi s-sempli¢i okkupazzjoni ma
jaghtix lok ghal pussess legali ghaliex imur kontra t-titolu li bih I-inkwilin

odjern akkwista I-kirja tieghu.

11. II-Qorti ser tikkunsidra z-zewq aggraviji flimkien.

12. L-ewwel Qorti qalet li:

“llli fost I-elementi mehtiega sabiex kawza ta’ din in-natura tirnexxi, il-
pretensjoni ghandu jkollha |-karattru Ii tista’ tigi ezercitata b’azzjoni
gudizzjarja, u ghaldaqgstant ma tolqotx dawk il-kazijiet ta’ pretensjonijiet
fejn, min jaghmilhom, ma jehtieg ebda azzjoni gudizzjarja biex igibhom
bil-quddiem ghaliex ikunu ga’ ghandu bi tgawdija jew pussess”.

13.

Fil-kawza Contessina Maria Teuma Castelletti v. Angelo

Camenzuli (Kollez. Vol. XXV1.1.485) din il-Qorti gqalet:

14.

“Attesocche, come venne piu volte deciso dai nostri Tribunali, non si puo
muovere azione di jattanza quando il possesso della cosa circa la quale

ha luogo la millantazione, si trova presso il convenuto (Prim’Aula

J

‘Trapani versus Vella’ 20 aprile 1907, Coll. XX, 338; ‘Massa versus Pace
20 novembre 1907, XX, 373; ‘Grech Delicata versus Agius’ 9 gennaio,
1875, VII, 293); e pertanto I'attore in jattanza, volendo prevalersi del

rimedio accordato con [larticolo 425 (illum 423) delle Leggi di

Organizzazione e Procedura Civile, deve provare d’essere non soltanto
possessore della cosa in litigio, ma di essere in confronto del convenuto
il solo possessore (Prim’Aula 17 aprile 1871, V, 506 e 1 aprile, 1920
‘Pellegrini versus Sammut’).”

Imbaghad fis-sentenza AIC Joseph Barbara et pro et noe v.

Joseph Bonnett, deéiza mill-Prim’Awla tal-Qorti Civili’ fl-4 ta’ Mejju 20108

intqal:

15.

“ld-dispozizzjoni tal-art. 403 tal-Kodici ta’ Organizzazzjoni u Pro¢edura
Civili tolqot dawk il-pretensjonijiet li biex jingiebu | quddiem hija
mehtiega azzjoni gudizzjarja, bhal ma hija, e.g. pretensjoni ta’ kreditu
kontra persuna; ma tolgotx dawk il-pretensjonijiet li min jaghmilhom ma
jehtieq ebda azzjoni qudizzjarja biex igibhom il quddiem ghax ga
ghandu t-tgawdija jew il-pussess taghhom.....

“Fil-kaz tal-lum il-pretensjoni tal-konvenut hija illi jzomm il-fond tal-atturi
b’titolu ta’ utile dominium ghal dejjem. IlI-fond ga’ gieghed fidejh u
ghalhekk ga’ ghandu I-pussess tal-jedd minnu vantat: ma jehtieg ebda
azzjoni gudizzjarja biex igieghel lill-atturi jaghtuh il-pussess. Langas
ma hu mehtieg li I-konvenut jaghmel xi haga ohra biex ikollu |-jedd
minnu vantat.”

Bhala stat ta’ fatt I-appellati jirrisjedu fil-fond in kwistjoni flimkien

ma’ wliedhom. ll-konvenuta tippretendi li flimkien ma’ zewgha hi inkwilina

7 L-appell minn din is-sentenza mar dezert.
8 Sentenza li ghamel referenza ghaliha d-difensur tal-konvenut wagqt it-trattazzjoni.

10

tal-fond. Il-fond diga’ gieghed fiidejha. M’ghandhiex bzonn li tipprezenta
kawza sabiex tiehu pussess tal-jedd li tippretendi li ghandha, peress li
dak diga™ qieghed fidejha. Jekk l-attri¢i jidhrilha li I-jedd li tippretendi I-
konvenuta ma jiswiex, imiss lilha li, bhala sid tal-kera tressaq dik il-
pretensjoni u ma tistax tingeda bl-azzjoni ta’ jattanza sabiex titfa’ I-oneru

tal-prova fuq il-konvenuta.

16. L-ewwel zewg aggravji huma ghalhekk mi¢huda.

17. Permezz tat-tielet aggravju I-attrici tilmenta illi s-sentenza
appellata hija zbaljata fejn tikkunsidra li fi¢-¢irkostanzi kien nieges I-
element tal-ispontanjeta. Tghid li hija accettat il-kera offruta mill-
konvenut Joseph Caruana izda kienet |-appellata Joanne Caruana,
flimkien ma’ zewgha, li pprovokat il-millantazzjoni meta ppretendiet jedd
li m'ghandhiex. Jedd li tippretendi li ghandha kif iddikjarat fi¢c-¢edola ta’

depozitu tal-kera.

18. Jirrizulta li b’ittra datata 3 ta’ Settembru 2012 iffirmata mill-
konvenuti, iddikjaraw:

“Ahna Joe u Joanne Caruana qed nibghatu ¢-cekk ta’ €92.50 ghall-hlas
tal-kera mill-70 ta’ Settembru 2012 sad-9 ta’ Marzu 2013 tal-fond 116,
117 u 119, Triq il-Kbira Zejtun”.

19. Mal-ittra kien hemm ¢&ekk bl-istess data iffirmat mill-konvenuta.

Sussegwentement fit-18 ta’ Settembru 2013 il-konvenut flimkien

iddepozitu I-kera fil-Qorti. Fi¢-Cedola ta’ depozitu ddikjaraw li “Joseph
Caruana u Joanne Caruana jikru minghand I-intimat il-fond numru

116/117/118, Triq il-Kbira, Zejtun”.

20. Jirrizulta i dik I-istess pretensjoni kienet diga’ saret mill-konvenuti
fSettembru 2010, izda sid il-kera ma sarrfitx ic-Cekk. Eventwalment jidher
li Kien intlehaq gbil bejn il-partijiet li r-ricevuta tal-hlas tal-kera tohrog biss
fisem il-konvenut. Dan sakemm f'Settembru 2013 il-konvenuti regghu

ghamlu I-istess pretensjoni.

21. Fis-sentenza Paul Aqgius et v. Joseph Meilag et dec¢iza minn din

il-Qorti fit-28 ta’ Marzu 2014° intgal:

“meta |-attur ikun ipprovoka I-kwistjoni hu ma jistax jipprevalixxi ruhu
minn din |-azzjoni ... I-iskop tal-kawza huwa biex ma jibgqghux pendenti
kwistjonijiet u allegazzjonijet li jistghu jkunu bla bazi u mhux biex xi parti
takkwista dak li I-Qorti sejhet vantagg strategiku billi ggieghel lill-parti |-
ohra tintavola I-kawza hi.”

22. Issa fil-kaz tal-lum I-attri¢i rrifjutat li taccetta I-kera ghaliex il-
konvenuta ippretendiet li hi inkwilina flimkien ma’ zewgha. Kollox beda
mill-pretensjoni tal-konvenuta, minkejja li isimha m’huwiex inkluz fir-
ricevuti tal-hlas tal-kera li sid il-kera kienet harget qabel dakinhar.
Ghalhekk ma jirrizultax li I-pretensjoni tal-konvenuti giet provokata mill-

attrici. L-ispontanjeta’ qieghda fil-pretensjoni tal-konvenuta li bdiet

9 Sentenza li d-difensur tal-attri¢i rrefera ghaliha waqt it-trattazzjoni.

tippretendi li hi inkwilina wkoll u li isimha ghandu jitnizzel fir-ricevuta tal-

hlas tal-kera.

23. Ghalkemm gieghda tilga’ dan l-aggravju, I-appell xorta ser ikun

michud minhabba li I-ewwel Zzewq aggravji gew michuda.

Ghaldagstant, tichad l-appell tal-attrici u tikkonferma s-sentenza tal-

ewwel Qorti. Spejjez a karigu tal-attri¢i.

Mark Chetcuti Giannino Caruana Demajo  Anthony Ellul
Prim Imhallef Imhallef Imhallef

Deputat Registratur
ar

